
				এই পাতাটির মুদ্রণ সংশোধন করা প্রয়োজন। 
চতুর্থ অধ্যায়। ৪৯
আমাদের মহারাজের পিতামহ শৈশবাবস্থায় একদিন ডিম্ব কাটিতে কাটিতে অঙ্গুলি কাটিয়া ফেলিয়াছিলেন । তাহার পরে তিনি নগরমধ্যে প্রচার করিয়া দিলেন, যে যে কেহ বড়দিক হইতে ডিম্ব কাটিবে তাহার আইনানুসারে দণ্ড পাইতে হইবে ; সকলকেই অদ্যাবধি ছোট দিক হইতে ডিম্ব কাটিতে হইবে । এই রাজাজ্ঞা নগরমধ্যে প্রচারিত হইলে সকলেই ইহার বিপক্ষ হুইল ; কেহই প্রাচীন দেশ প্রথার বিৰুদ্ধে কার্য্য করিতে সম্মত
क्ङेन् नरः ।
এইরূপে ক্রমে ক্রমে বিষম রাজবিদ্রোহ উপস্থিত হইল। ইতিহাসে কথিত আছে ছয়বার রাজবিদ্রোহ হইয়াছিল, তাছাতে একজন সম্রাটের মৃত্যু হইয়াছিল ও একজন রাজ্যচ্যুত হইয়াছিলেন । যাহার রাজদণ্ডে নির্বাসিত হুইয়াছিল, তাহারা সকলেই বলভদ্রদেশে গমন করিয়াছে । তথাকার সম্রাট প্রাচীন প্রথা রক্ষণে বিশেষ চেষ্টা করিয়াছিলেন ও অদ্যাবধি করিতেছেন । এরূপ কথিত
আছে যে একাদশ সহঅ লোক প্রাণত্যাগ করিয়াছিল, তথাপি তাছারা প্রাচীন প্রথার বিৰুদ্ধে কার্য্য করিতে সম্মত হয় নাই । এই বিষয় লইয়। শত শত বুছৎ বৃহৎ পুস্তক লিখিত হইল, তথাপি বিদ্রোহ থামিল না। অবশেষে রাজাঞ্জা হইল যে র্তাহার বিপক্ষদলের কেন্থই
র্তাহার অধীনে কোন কর্ম্ম পাইবেন না ।

